MINUTI

KAMRA TAD-DEPUTATI

KUMITAT PERMANENTI DWAR L-AMBJENT U L-IPPJANAR TAL-IŻVILUPP 

IT-TLETTAX-IL PARLAMENT

LAQGĦA NRU. 15

L-Erbgħa, 6 ta’ Marzu, 2019.

l-Kumitat Permanenti dwar l-Ambjent u l-Ippjanar tal-Iżvilupp iltaqa’ fil-Parlament, il-Belt Valletta, fl-4:30 p.m. 

L-Onor. Alex Muscat, Chairman tal-Kumitat, ippreseda.

PREŻENTI

L-Onor. Robert Abela (sostitut tal-Onor. Roderick Galdes); l-Onor. Anthony Agius Decelis, Segretarju Parlamentari għal nies b'Diżabilita u Anzjanità Attiva (sostitut tal-Onor. Clint Camilleri); l-Onor. Godfrey Farrugia (sostitut tal-Onor. Marlene Farrugia); u l-Onor. Marthese Portelli (sostituta tal-Onor. Jason Azzopardi), kienu preżenti.
  
TALBA

L-Iskrivana tal-Kumitat qalet it-talba.  

MINUTI

Il-Minuti tal-Laqgħa Nru. 14 li saret fl-4 ta’ Frar 2019, ġew konfermati. 

Fil-bidu tal-laqgħa ċ-Chairman informa lill-Kumitat li wara li fl-aħħar laqgħa tal-Kumitat kienu saru żewġ talbiet għal ruling mingħand l-Ispeaker, l-Ispeaker kien għaqqad iż-żewġ talbiet f’ruling wieħed, li ta fis-Seduta tal-5 ta’ Frar, fejn fih ikkonferma li l-Kumitat ma setax ikompli bid-diskussjoni li kienet qiegħda ssir ġaladarba s-suġġett ma kienx joħroġ mill-mansjonijiet li jwaqqfu lill-istess Kumitat. 

KORRISPONDENZA

· Email datata 21 ta’ Frar 2019 mibgħuta mill-Onor. Jason Azzopardi b’talba għal diskussjoni dwar il-problema tal-iskart tal-kostruzzjoni fil-pajjiż (Dok. 50); u

· Email datata 4 ta’ Marzu 2019 mibgħuta mill-Onor. Jason Azzopardi b’talba għal diskussjoni dwar xogħlijiet ta’ twessiegħ fil-widien li qed isir minn Infrastructure Malta bil-konsegwenza tal-qerda tal-biodiversità (Dok. 51).


PARTIAL REVIEW OF THE NORTH WEST LOCAL PLAN (2006) – BURMARRAD COMMERCIAL AREA (Dok. 52)  

Is-Sur Joseph Gauci mit-Taqsima Ppjanar Strateġiku tal-Awtorità tal-Ippjanar għamel preżentazzjoni dwar is-suġġett (Dok. 53).

Ħa sehem ukoll fid-diskussjoni s-Sur Johann Buttigieg, Kap Eżekuttiv tal-Awtorità tal-Ippjanar.

Il-Kumitat ma ressaq ebda emenda għall-pjan kif imressaq quddiemu. 

Id-diskussjoni dwar dan is-suġġett, f’dan l-istadju, intemmet.

Dwar punt imqajjem mill-Onor. Godfrey Farrugia, il-Perit Michelle Piccinino, Direttur għall-Ambjent fl-Awtorità tal-Ambjent u r-Riżorsi, tat informazzjoni lill-Kumitat dwar il-ħidma tal-Awtorità fir-rigward tal-kumitat li twaqqaf fuq instigazzjoni ta’ diskussjoni li kienet saret fil-Leġiżlatura preċedenti dwar il-partial local plan reviews ta’ Ħal Mula f’Ħaż-Żebbuġ u tal-Bajjad f’Ħal Qormi.

Fil-5:04 p.m. iċ-Chairman aġġorna l-Kumitat għal data u b’aġenda li kellhom jiġu kkomunikati aktar tard.

